
НИЗОЛАР ВА УЛАРНИ БАРТАРАФ ЭТИШНИНГ ИЖТИМОИЙ- ПСИХОЛОГИК ВОСИТАЛАРИ
Хозирги давр талаби маънавий жихатдан етук, хар томонлама билимдон, мустақил фикрловчи шахсни шакллантириш бўлиб, бу муаммо шахслараро муносабат, яъни мулоқот жараёнида амалга оширилади. Шундай экан, кишиларни мулоқот жараёнида теран фикрлилик, хозиржавоблик, таъсирчанлик, сезгирлик ва мулоқот жараёнидаги билимдонликни шакллантириш ва ривожлантириш мухим ахамият касб этади. 
Президентимиз  И.А.Каримов айтганларидек  « Бир сўз билан айтганда, инсон ўз тимсолида ҳам моддий, ҳам маънавий хусусият ва аломатларни мужассам этган ноёб хилқат, Яратганнинг буюк ва сирли мўъжизасидир. Шунинг учун ҳам унинг ички дунёси, унга ато этилган фазилат ва хислатларни охиригача англаш, тушунишнинг ўзи ўта мураккаб бир масала».1
“Конфликт” сўзи 19 асрда лотин тилидан кириб келган бўлиб “конфликтус”- “тўқнашув” деган маънони англатади. Конфликт сўзини ишлатмасдан яшаш мумкин, лекин конфликциз яшаш мумкин эмас. Балки келишмовчилик, тўқнашув, курашиш, можаро ва шу каби сўзларни барчасини умумлаштириш мақсадида бу  сўз ишлатилса ажабмас. 

     Орамизда бирор марта конфликт ва зиддиятга тушмаган инсон бўлиши мумкин эмас. Шунинг учун ҳам «агар сизнинг хаётингизда конфликт бўлмаса томирингиз уришини текшириб кўринг» деган ибора ишлатилади. Бунинг хулосаси эса конфликт  - бу ҳаётимиздаги воқеа-ҳодиса сингари оддий ҳолдир. Бундан ташқари агар оилада , ишхонада ёки давлатда конфликтлар бўлмаса, бу айнан шу эрда тинч осойишта хаётда ўсиш, ривожланиши тўхтаганлигини билдиради.    Шунинг учун бу конфликтларни ўрганиш ва уни юзага келганда бартараф этиш кераклиги ва ҳаётимизни равнақига унинг салбий таъсирини ўтказмаслигига ҳаракат қилиш керак.

Низоларнинг ижтимоий-психологик сабабларига инсонларни шартли ўзаро харакатда бўлиши  натижасида, уларни ижтимоий гурухларга киришишлари натижасида юзага келадилар.
Шахснинг ўз-ўзи билан юзага келадиган конфликти психологик конфликтларнинг ичида энг қийини ҳисобланади, яъни у инсоннинг ички дунёсида рўй беради. Бундай конфликтлар билан инсон ҳар доим тўқнаш келади. Бундай конфликтлар конструктив характери жиҳатидан шахснинг ривожланишининг муҳим ожараёнларидан ҳисобланади. Лекин деструктив ички конфликтлар шахс учун жиддий хавф туғдиради, оғир кечинмаларга яъни стресслар натижасида, энг охирги нуқтага - суицидга олиб келиши мумкин. Шунинг учун ҳар бир инсон учун ички конфликтларнинг аниқ сабабини, уларни бартараф қилиш йўлларини билиш муҳим ҳисобланади.

Ички зиддият –бу шахснинг ички психологик дунёсининг зиддиятидир.

 Бундай зиддият оғир кечинмалар шаклида ўтади. У қуйидаги специфик ҳолатларда кузатилади: қўрқиш, депрессия, стресс, кўпинча ички зиддият неврозга айланади. Ички зиддиятни ҳар доим ҳам аниқлаш осон эмас, баъзан инсон ўзи ҳам шу ҳолатдалигини сезмайди. 

Ички зидият ҳақида турли олимлар ўзларининг асосий психологик концепцияларини келтиришган: З.Фрейдга кўра, инсон табиатан зиддиятга моил бўлиб, шахснинг ички зиддияти эрос ва танатоснинг ўзаро кураши натижаси. Бу кураш З Фрейдга кўра инсоннинг туйғуларини, амбивалентлиги ижтимоий борлиқ қарама-қаршилиги билан кучаяди ва можаро ҳолатига боради.

З.Фрейд ўзининг назариясида нафақат ички зиддиятрарни балки ҳимоя меҳанизмини очади. Асосий механизм деб сублимацияни хисоблайди, яъни инсонларнинг сексуал энергиясини бошқа фаолиятларга йуналтирилиши, шу билан бирга унинг ижодиётига. Бундан ташқари Фрейд проекция,  рационализаторлик, сиқиб чикариш, регрессия механизмларини ҳам олға сурган.
Альфред Адлернинг қониқмаслик назариясига кўра шихснинг характери беш ёшида шаклланади. Бу даврда у нохуш факторлани таъсирини узида ҳис қилади. Булар ўз навбатида унда ўзи билан қониқмаслик туйғусини пайдо бўлишига сабаб бўлади. Кейичалик эса бу ҳолат унинг харакатлари, фаолияти, дунёқараши ва бошқаларда намоён бўлади. Шу билан шахснинг ички зиддияти намоён бўлади. Адлер нафакат шахснинг ички зиддиятини шаклланиш механизмини, балки бу зиддиятларни ечиш йулларини кўрсатиб берган(ўз-ўзидан қониқмаслик компенсацияси).  Олим Карл Юнг экстраверсия ва интроверсия таълими келиб чиқишини таъкидлайди, 1921 йилда чоп этилган “Психологик типлар” китобида инсон типологияси ҳақида аниқ далиллар келтирган. Инсон типологиясини К.Юнг 4та функция бўйича ажратади: фикрлаш, ҳис-туйғу, сезиш ва ички сезги. Ҳар бир функция икки йўналишда амалга ошади: Экстраверсия ва итроверсия. Бундан келиб чиқиб шахсни куйидаги типларга бўлиш мумкин: мутафаккир-экстраверт, мутафаккир-интроверт; ҳис қилувчи-экстраверт; интуитив-экстраверт; интуитив-интроверт. Шундай қилиб, экстраверт ташқи оламга асосланган. Унинг ички дунёси - ташқи дунёси асосида қурилади. Интроверт учун унинг ички ҳиссиётлари муҳим ўрин тутади. Экстраверт шахснинг ички низоларига кўпроқ таянган ҳолда амалга ошади.

Конфликтнинг олдини олиш институтлар орасида бизнинг шароитимизда оила ва маҳалланинг роли ўзига хосдир. Инсондаги дастлабки ижтимоий тажриба ва ижтимоий хулқ элементлари айнан оилада, оилавий муносабатлар тизимида  шаклланади. Шунинг учун ҳам халқимизда “қуш уясида кўрганини қилади” деган мақол бор. Яъни, шахс сифатларининг дастлабки қолиплари оилада олинади ва бу қолип жамиятдаги бошқа гуруҳлар таъсирида сайқал топиб,такомиллашиб боради.  Бизнинг ўзбекчилик шароитимизда оила билан бир қаторда маҳалла ҳам муҳим тарбияловчи – ижтимоийлаштирувчи роль ўйнайди. Шунинг учун бўлса керак, баъзан одамнинг қайси маҳалладан эканлигини суриштириб, кейин хулоса чиқаришади, яъни маҳалла билан маҳалланинг ҳам фарқи бўлиб, бу фарқ одамлар психологиясида ўз аксини топади. Масалан, битта маҳалладан яхши келин чиқса, айнан шу маҳалладан қиз қидириб қолишади. Яъни, шу маҳалладаги ижтимоий муҳит қизларнинг иболи, ақлли, сариштали бўлиб этишишларига кўмаклашган. 
Масалан, айрим маҳаллаларда саҳар туриб кўча ешикларни супуриш одатга айланган ва барча оилалар шу удумни бузмайдилар. Шунга ўхшаш нормалар тизими ҳар бир кўча – маҳалланинг бир-биридан фарқи, афзаллик ва камчилик томонларини белгилайди, охиргилар эса шу маҳаллага катта бўлаётган ёшлар ижтимоийлашувида бевосита таъсирини кўрсатади.

Яна бир муҳим ижтимоийлашув ўчоқларига мактаб ва бошқа таълим масканлари киради. Айнан шу эрда ижтимоийлашув ва тарбия жараёнлари махсус тарзда уйқуклаштирилади. Бизнинг ижтимоий тасаввурларимиз шундайки, мактабни биз таълим оладиган, бола билимлар тизимини ўзлаштирадиган маскан сифатида қабул қиламиз. Лекин аслида бу ер ижтимоийлашув тарбиявий воситаларда юз берадиган маскандир. Бу ерда биз атайлаб ташкил этилган, охирги йилларда жорий этилган “Маънавият дарслари”, “Этика ва психология” каби тарбияловчи фанларни назарда тутмаяпмиз. Гап ҳар бир дарснинг, умуман мактабдаги шарт – шароитлар, умумий муҳитнинг тарбияловчи роли ҳақида. 
Масалан, дарс пайтида ўқитувчи бутун диққати билан янги дарсни тушунтириш билан овора дейлик. Унинг назарида фақат дарс, мавзунинг мазмуни ва ундан кўзланган мақсад асосийдай. Лекин аслида ана шу жараёндаги ўқитувчининг ўзини қандай тутаётганлиги, кийим-боши, мавзуга субъектив муносабати ва қолаверса, бутун синфдаги ўқувчиларга муносабати ҳамма нарсани белгиловчи, ижтимоий тажриба учун муҳим аҳамиятга ега бўлган омилдир. 

 Шу нуқтаи назардан ўқувчилар диди, кутишлари ва талабларига жавоб берган ўқитувчи болалар томонидан тан олинади, акс ҳолда эса ўқитувчининг таъсири фақат салбий резонанс беради. Худди шундай ҳар бир синфда шаклланган муҳит ҳам катта роль ўйнайди. Баъзи синфларда ўзаро ҳамкорлик, ўртоқчилик муносабатлари яхши йўлга қўйилган, гуруҳда ижодий мунозаралар ва баҳслар учун қулай шароит бор. Бу муҳит табиий ўз аъзолари ижтимоий хулқини фақат ижобий томонга йўналтириб туради. Конфликтлар ҳар бир ижтимоий институтда бўлиб ўтадиганидек, таълим муассасаларида ҳам турли кўринишдаги низолар юзага келади.

Педагогика соҳасининг асосий мақсади, ҳар томонлама баркамол шахсни мақсадли шакллантириш ва ривожлантиришдан иборат бўлиб,  фаолиятнинг асосий моҳияти ҳам ижтимойи тажрибани етказиб бериш ва ўзлаштришига йўналитирлгандир. Шунинг учун айнан шу ерда педагог, ўқувчи, ва ота-оналар учун зарур бўлган руҳий барқарорликни таъминловчи ижобий ижтимоий-психологик шароитлар бўлиши даркор.

Конфликтларнинг асосий кўринишлари: ўқувчи-ўқувчи;

Бундай конфликтларнинг асосий сабаби- ўсмирни синф жамоасида (микрогуруҳ)да етакчи ўринни эгаллашга харакат қилиши, унинг тажовузкорлиги ва қўполлиги (оилавий муносабатлардаги аномал ҳолат ва ўқитувчи-ўқувчилар ўртасидаги ўзаро муносабатлари асосий манба бўлади). Ўсмир конфликтларини умуман таг-туги билан йўқ қилиб юбориш мумкин эмас. Таълим муассасасида мақсадли амалга оширилаётган ўсмирнинг ижтимоилашуви жараёни кечиши – аввалам бор маънавий, аҳлоқий қадриятларни ўзлаштириши билан биргаликда ўқувчилар ўртаситдаги  низоларнинг интенсивлиги ўзгаради. Маънавий етук шахсларда низо жараёнида ҳулқи ўзгаради.

Низоларни олдини олишда таълим муассасасида мавжуд бўлган ички қоидалар(одоб-аҳлоқ меъёрлари) муҳим роль ўйнайди. Ўқувчиларнинг конфликтли ҳулқига ўқитувчининг шахси, катта таъсир қўрсатади. Тадқиқотлар натижасига кўра биринчи муаллимнинг мулоқот қилиш услуби ва педагогик тактикаси ўқувчиларга синфдошлари ва ота-оналари билан шахслаларо муносабатларига сезирарли таъсир  кўрсатиши мумкин экан. (О. Г. Осадько, 1993).
Ўқувчилар ўртасида бўлиб ўтадиган низоларни бартараф этишда албатта ўқитувчи иштирок этиши зарур, вазиятдан келиб чиққан ҳолда низоларни ҳал этишда маъмурий чора ёки оддий ижобий маслаҳат бериш бўлиши мумкин.

Низо қилувчиларни хамкорликда бажарилувчи вазифалар бериш ёки син етакчи ўқувчиларни жалб қилиш орқали ҳам низони хал қилишда ижобий натижага эришиш мумкин. Ўқувчи-ўқитувчи ўртасидаги низо. М. М. Рыбакованинг(1991), фикрича ўқитувчи ва ўқувчи ўртасидаги куйидаги конфликтларни ажратилади:
· Фаолият конфликти ўқитувчи ва ўқувчи ўртасида ўқув вазифаларини бажаришдан бош тортиши  ёки уни яхши бажармаслик натижасида юзага келади. Баъзан ўқитувчи томонидан ўз фанини ўзлаштиришга талабни юқори қўйиши ва унинг натижасида баҳолаш орқали жазо услубини қўллаши низоларга олиб келади, бу эса ўз навбатида ўқувчирнинг билиш фаолиятига бўлган қизиқишларини пасайишига ҳам олиб келади.
· Педагогик муаммоларни педагог томонидан тўғри хал этилиши: чунки мактаб бу жамиятнинг кичик кўриниши бўлиб, у ерда ўқувчилар шахслаларо муносабатлардаги меъёрларни ўзлаштиришади.

· Конфликт иштирокчилари(ўқитувчи-ўқувчи) турли ижтимоий мавқега эга бўлиб уларнинг хулқ-атворлари шу асосда белгиланади.

· Иштирокчиларнинг хаёт тажрибалари турлича бўлганлиги сабабли конфликтларни хал қилинишида  хатоларга йўл қўйиш даражаси ҳам турлича бўлишини келтириб чиқаради.
·  Низони турлича қабул қилиниши (низо ўқитувчи назари билан ва ўқувчи назари билан турлича ифодаланади)
· Низоларни хал қилишда ўқитувчи томонидан қўйилган хатолар, яна бошқа муаммоларни келтириб чиқаради ва энди бунга бошқа ўқувчилар ҳам қшилишади ёки иштирок этишади. 

Педагогик жараёнда низони олдини олиш уни хал қилишдан кўра самарилироқ хисобланади. Низоларни ижобий хал қилишда педагогга ўқувчининг ота-онаси билан бўлган  ўзаро муносабатлари мухим ўрин тутади.

Ўқитувчиларга низоларни бошқаришда куйидаги маслахатлар берилади:

- Ўз хис-туйғуларингизни бошқарган холда, ўқувчиларга объектив муносабатда бўлиш ва уларнинг нуқтаи-назарини хам сабр-тоқат билан эшита олиш. - Ўқувчиларга нисбатан ижобий танқид воситаларини қўллаш.- Ўқувчи шахсини хақорат қилмаслик, балким унинг хатти-харакатини танқид қилиш керак. - Иложи бориша ўқувчини синфдан ташқарига хайдамаслик; -Иложи борича маъмуриятга мурожат қилмаган хлда муаммоларни хал қилиш. -Агрессияга-агрессия билан жавоб бермаслик, чунки сиз педагогсиз. -  Ўзингизга ва бола шахсига хатолар қўйиш учун хуқуқ бериш имконияти – чунки фақат хеч нарса қилмайдиган инсонларгини хатога йўл қўйишмайди. -Низолардан қўрқмаслик керак, аксинча уларни хал қилишда ижобий ёндошишни ўз маъсулиятингизга олишни ўрганинг.
Юқорида айтиб ўтилган муаммоларни бартараф этишда, бугунги кунда ижтимоий - психологик тренингларни кенг қўлланилмоқда. Сўровномалардан маълум бўлишича Европа мамлакатларида психологик тренингни қўллаш, ишлаб чиқариш корхона ва ташкилотларда 80-85 % ташкил қилар экан. Ижтимоий психологик тренинг  психологик  таъсир  методи  сифатида  жаҳон  амалиётида кенг  қўлланиб  келинмоқда. Ижтимоий психологик  тренинг шахслараро бир-бирини тушуниш мулоқотнинг эмпатив потентсиалини ошириш ички муаммоларини ҳал этишга имкон туғдиради. Кенг маънода ижтимоий-психологик тренинг (ИПТ) деганда гурухлар билан ишлашнинг фаол услубларига асосланган психологик таъсир амалиёти тушунилади. Шу билан бирга билим беришнинг ўзига хос шаклларини қўллаш, муомала борасидаги малака ва кўникмалар, ўзини ривожлантириш ва назорат қилиш кабилар ҳам назарда тутилади.   

«Тренинг» тушунчаси инглизча «ўргатиш», «машқ» деган маънони англатиб, ижтимоий психологик тренинг- бу турли ижтимоий фаолият соҳаларига шахсни тайёрлашдан иборат бўлиб, бунда асосий эътибор шахс ёки яҳлит гуруҳнинг мулоқот ёки коммуникатив соҳасидаги билимдонлик даражасини мақсадга мувофиқ тарзда ошириш жараёнини акс эттиришдир. ИПТ бу ўз хулқи ва гурухдагиларнинг хулқига муносабат билдирган ҳолда фаол ўқитиш ва психологик таъсир кўрсатишнинг услубларидан биридир. Бундай гурухларда иштирокчи ўзига бўлган бошқаларнинг муносабатини, гурух рахбарининг муносабатини кўра олиши учун максимал қулай шароит яратилган бўлади. 

